REZIME RADA

U magistarkom radu je dat detaljan teoretski osvrt na fenomen superprovodnosti kod različitih materijala, sa naročitim osvrtom na savremene visokotemperaturne superprovodne materijale - HTS, koji postižu superprovodnost na temperaturama većim od 77K. Oni omogućavaju velike gustoće struja što automatski znači i jaka magnetska polja, koji u velikom broju slučajeva imaju veliku važnost.

Razvijena je metodologija proračuna ekstremno jakih magnetskih polja i sila koristeći metod konačnih elemenata. Za numerički primjer modelovanja HTS materijala korišten je Flux2D, komercijalni FEM alat od tvrtke Cedrat i alat Comsol Multiphysics. FEM analizom proračunata su elektromagnetska polja superprovodnika, raspodjela gustine struje, te AC gubici.  

Kao primjer primjene superprovodnosti na magnetska levitacijska vozila dat je detaljan opis magnetskog sistema superprovodnih Magleva zasnovanih na Null-flux geometriji zadužene za levitaciju i vođenje voza i na linearnom sinhronom motoru korištenog za pogon. Prikazane su izvedbe sistema, slike magnetskih polja i šeme sistema. Objašnjen je princip levitacije i kretanja magleva. Obrađen je superprovodni magnet (SCM), njegove specifikacije i korišteni materijali, instaliran na Yamanashi Maglev projektu.

U radu je dat i pregled primjene fenomena superprovodnosti u proizvodnji kablova, transformatora, uređaja za skladištenje energije, motora i generatora, magnetskih separatora i medicinskog MRI slikanja.

Ključne riječi: superprovodnost, visokotemperaturni superprovodnici - HTS, FEM analiza, modelovanje HTS-a, maglev, superprovodni magneti.

